
AUGLÝSING 
um staðfesting forseta Íslands á breytingu á reglugerð nr. 78/1979, 

fyrir Háskóla Íslands, með áorðnum breytingum. 

Forseti Íslands féllst hinn 25. maí s.1. á tillögu menntamálaráðherra um að staðfesta 
eftirfarandi breyting á reglugerð nr. 78/1979, fyrir Háskóla Íslands, með áorðnum breyt- 
ingum: 

1. gr. 
Fyrirsögn II. kafla orðist svo: 

Stjórn háskólans. 
A. Almenn ákvæði um starfssvið háskólaráðs, rektors. deildarforseta og framkvæmdastjóra 

stjórnsýslusviða. 

2. gr. 
2. gr. orðist svo: Stjórn háskólans er falin háskólaráði, rektor, deildum, deildarforsetum 

og framkvæmdastjórum stjórnsýslusviða. 
Háskólaráð hefur, svo sem lög mæla og nánar segir í reglugerðum, úrskurðarvald í 

málefnum háskólans og háskólastofnana, vinnur að þróun og eflingu þeirra og markar þeim 
heildarstefnu. Háskólaráð er æðsti ákvörðunaraðili innan háskólans, nema annað sé ótvírætt 
tekið fram í lögum og reglugerðum. 

Háskólaráði er heimilt að skipa starfsnefndir sem eru því til ráðgjafar og aðstoða við 
stefnumótun og sinna tilteknum verkefnum samkvæmt erindisbréfi háskólaráðs. 

Rektor er yfirmaður stjórnsýslu háskólans og er æðsti fulltrúi hans gagnvart mönnum og 
stofnunum innan háskólans og utan. Hann hefur almennt eftirlit með starfsemi háskólans og 
hefur frumkvæði að því að háskólaráð marki heildarstefnu í málefnum stofnunarinnar. 

Í umboði rektors, og svo sem lög mæla, hafa framkvæmdastjórar stjórnsýslusviða 
yfirumsjón og eftirlit með hinni almennu stjórnsýslu háskólans, en deildarforsetar hafa eftirlit 
og yfirumsjón með starfi og stjórnsýslu deilda. 

Svið hinnar almennu stjórnsýslu skulu vera: Fjármálasvið, samskiptasvið, starfsmanna- 
svið, bygginga- og tæknisvið, rannsóknasvið og kennslusvið. Nánar er kveðið á um sviðin í 
13. gr. 

Rektor, deildarforsetar og framkvæmdastjórar stjórnsýslusviða leysa úr þeim málum sem 
þurfa ekki að koma fyrir háskólaráð, háskóladeildir eða stjórnvöld af laganauðsyn eða 
samkvæmt venju. 

Háskólinn á stjórnarfarslega undir menntamálaráðherra. 

Steindórsprent Gutenberg hf.

3. gr. 

12. gr. orðist svo: Háskólaráð ræður framkvæmdastjóra stjórnsýslusviða til fimm ára í 

senn. Verði skipaður eða fastráðinn starfsmaður háskólans ráðinn í starf framkvæmdastjóra, 

á hann rétt á launalausu leyfi frá starfi sínu. Verði hann endurráðinn sem framkvæmdastjóri, 

fellur þessi réttur niður. 

Rektor ræður aðra starfsmenn almennrar stjórnsýslu eftir því sem fé er veitt til. 

Deildarforsetar eða formenn námsbrautarstjórna ráða starfslið einstakra deilda eða 

námsbrauta að höfðu samráði við rektor og eftir því sem fé er veitt til. 

4. gr. 

13. gr. orðist svo: Svið hinnar almennu stjórnsýslu skulu vera: Fjármálasvið, samskipta- 

svið, starfsmannasvið, bygginga- og tæknisvið, rannsóknasvið og kennslusvið. 

Fjármálasvið nær til málefna, er lúta að sameiginlegri fjármálastjórn, fjárhagsáætlunum 

og bókhaldi. Samskiptasvið nær til málefna, er lúta að sameiginlegri öflun og miðlun 

upplýsinga um háskólann, og greiðir fyrir samskiptum aðila innan hans og utan og við 

erlendar stofnanir í nafni háskólans. Starfsmannasvið nær til sameiginlegra starfsmannamála 

háskólans og eru launamál þar með talin. Bygginga- og tæknisvið nær til málefna, er lúta að 

byggingum háskólans og byggingartæknilegum þáttum. Rannsóknasvið nær til sameiginlegra 

málefna. er lúta að rannsóknum innan háskólans. Kennslusvið nær til sameiginlegra málefna, 

er lúta að kennslu, prófhaldi og skrásetningu stúdenta. 

5. gr. 

14. gr. orðist svo: Framkvæmdastjóri hvers stjórnsýslusviðs hefur í umboði rektors 

yfirumsjón og eftirlit með málefnum sviðsins. Hann leysir úr málum sviðsins, sem þurfa ekki 

að koma fyrir háskólaráð, háskóladeildir eða stjórnvöld af laganauðsyn eða venju. Fram- 

kvæmdastjóri hvers stjórnsýslusviðs starfar í nánum tengslum við starfsnefndir háskólaráðs á 

sviðinu. Hann hefur ásamt háskólaráði, rektor og starfsnefndum háskólaráðs frumkvæði að 

stefnumörkun innan sviðsins, samstarfi og samræmingu verkefna við önnur svið. Hann 

stjórnar skrifstofurekstri og þjónustu sviðsins. 
Framkvæmdastjóri fjármálasviðs ber heitið háskólaritari. Hann hefur í umboði rektors 

og háskólaráðs heimild til að skuldbinda háskólann og háskólastofnanir fjárhagslega, hefur 

yfirumsjón með gerð fjárhagsáætlunar háskólans og framkvæmd hennar samkvæmt fjárlögum 

og hefur umsjón með sjóðum hans. 

6. gr. 

15. gr. falli niður. 

7. gr. 

Síðari málsgrein 119. gr. (í XVII. kafla, um raunvísindadeild,) orðist svo: 

Við einkunnagjöf má taka tillit til frammistöðu stúdents í prófum og æfingum utan 

reglulegs próftíma og veita fyrir hana sérstaka einkunn, hluteinkunn. Hver skor ákveður að 

tillögu kennara vægi hluteinkunnar og skal það tilgreint í kennsluskrá. Við birtingu einkunna 

skulu prófseinkunn og hluteinkunn einnig sýndar hvor um sig. Í prófgrein, þar sem 

hluteinkunn er gefin, er skor heimilt að tillögu kennara að áskilja fyrir hvora einkunnina sem 

er, að stúdent teljist ekki hafa staðist próf, ef hún er lægri en lágmarkseinkunn prófgreinar- 

innar í heild. Slík ákvörðun skal tilgreind í kennsluskrá. 

8. gr. 

Aftan við 107 gr. (í XV. kafla, um tannlæknadeild,) bætast tvær málsgreinar svohljóð- 

andi:



7. júní 1993 355 Nr. 91 

Deildarfundi er heimilt að ákveða að dósentar og lektorar, í hlutastarfi, megi sitja 
deildarfundi en án atkvæðisréttar. 

Stúdentar, sem sæti eiga á deildarfundum og í deildarráði, hafa ekki atkvæðisrétt, þegar 
fjallað er um erindi frá heilbrigðisyfirvöldum. 

9. gr. 
Í 109. gr., a)-lið. falli niður orðið, „uppeldisfræði“ og í stað þess komi orðin „uppeldis- og 

menntunarfræði“. Í c)-lið sömu gr. falli niður orðin, „Uppeldis- og kennslufræði“ og í stað 
þeirra komi orðið „Kennslufræði“. 

10. gr. 
Í 112. gr. falli niður orðin „Nám í uppeldis- og kennslufræðum“, bæði sem fyrirsögn og 

sem upphafsorð fyrstu málsgreinar og í stað þeirra komi á báðum stöðum, „Kennslufræði til 
kennsluréttinda“. 

11. gr. 
Reglugerð þessi er sett með stoð í 40. gr. laga nr. 131/1990, um Háskóla Íslands og öðlast 

þegar gildi. 

Menntamálaráðuneytið, 7. júní 1993. 

Ólafur G. Einarsson. 
  

Arni Gunnarsson. 

AUGLÝSING 
um þingsályktun um vegáætlun fyrir árin 1993-1996. 

Alþingi hefur hinn 8. maí 1993 samþykkt þingsályktun þá, sem hér fer á eftir, um 

vegáætlun fyrir árin 1993-1996. 
Alþingi ályktar skv. III. kafla vegalaga, nr. 6/1977, að árin 1993-1996 skuli fram- 

kvæmdum í vegamálum hagað og vegir flokkaðir samkvæmt eftirfarandi vegáætlun: 

I. ÁÆTLUN UM FJÁRÖFLUN 
(Fjárhæðir í m.kr.) 

  

  

  

1993 1994 1995 1996 

1.1. Markaðar tekjur: 

1. Bensíngjald ........... 0 4150 4368 4456 4545 
2. Þungaskattur, árgjald ..........0.00. 520 552 562 573 
3. Þungaskattur,km-gjald ............0 0. 1390 1444 1473 1502 
4. Bættinnheimta þungaskatts ........00.. 0 52 52 52 

1.2. Færtí ríkissjóð. ..........000.... 0 -344 -143 -125 -139 

5716 6273 6418 6533 

1.3. Framkvæmdaátak í atvinnumálum „................... 1550 927 463 ið) 
  

Samtals 7266 7200 6881 6533 
 


